
Stjórnarfundur Leiknar, 4. mars 2013,  kl. 09:00, Ofanleiti. 
Mættir: Eyrún Valsdóttir, Guðrún Lárusdóttir, Iðunn Antonsdóttir, Hulda Arnljótsdóttir, Anna Lóa Ólafsdóttir, Bettý Kristjánsdóttir.

 

Iðunn setti fundinn 09:30.  

Hulda fór yfir vinnu sem stjórnin var byrjuð að vinna í tengslum við stefnumótunarfund Leiknar.  Útbúin verður aðgerðaráætlun/verkefnaáætlun til að leggja fyrir næsta aðalfund.  Hulda og Eyrún ætla að klára það og senda á stjórn.

Þá var rætt um starfsmann og ætlar Bettý að kanna hvort hægt sé að fara í gegnum Símey, með ráðningu, laun og gjöld.  Bettý og Eyrún ætla að setja saman starfslýsingu fyrir starfsmanninn og senda á stjórn.  Fyrstu verkefni nýs starfsmanns þurfa að vera vel skilgreind og í upphafi verður einblínt á heimasíðuna og vinnu við hana.  Helstu atriði/flipar sem þar þurfa að koma fram eru:  fréttir – félagsaðilar – stjórn – atburðardagatal – tenglar – fræðsluefni – myndir – Evrópuverkefni – fundargerðir – RSS veita.  Opna þarf heimasíðuna fyrir alla.  Uppfæra þarf allar upplýsingar sem þar eru fyrir og jafnvel huga að útliti.  Útbúa þarf netfangalista.
Gott væri að taka endurbætta síðu í notkun á aðalfundi sem fyrirhugað er að halda 3. maí.

Rætt var um að halda aðalfund Leiknar 3. maí á Northern Light Inn – og ætlar Iðunn að kanna hjá Kvasir hvort sú dagsetning gangi upp, ásamt því að samnýta fyrirlesara/fræðsluerindi.  Hugmynd kom fram um að kanna hvort Kristín Aðalsteinsdóttir geti haldið erindi, en hún gaf nýverið út bók um fullorðinsfræðslu.  Þá mun Iðunn hafa samband við Northern Light Inn og panta sal og veitingar.  Huga þarf að gögnum á fundinn.
Ákveðið var að hefja óformlega samræðu við Kvasir varðandi verkefni/samvinnu/sameiningu.

Gurra ætlar að útbúa skýringarmynd/regnhlíf þar sem hugmyndir um deildarskipt heildarsamtök eru reifaðar.  Verðum að huga að hugtakanotkun – ekki tala beint um Kvasir og Leikn, heldur samstarfsvettvang fyrir fullorðinsfræðsluaðila.  

Iðunn ætlar að útbúa skýrslu stjórnar. Núverandi stjórn gefur öll kost á sér aftur, en kjósa þarf formann, og þrjá aðalmenn.  Einnig þarf að kjósa nýjan varamann – helst frá Suðurlandi eða Vesturlandi. Þá þarf að finna fundarstjóra og ætlar Bettý að kanna hvort Emil sé til í að taka það að sér.   Þá þarf einnig að hafa samband við skoðunarmenn og ætlar Bettý að gera það.

Næsti fjarfundur verður haldinn 3. apríl og ætlar Iðunn að heyra í Björgu Pétursdóttur frá MMR og fá hana til að fjalla um stöðu fullorðinsfræðslu og vinnu við EQF/NQF.  

Iðunn ætlar að hafa samband við félagsaðila og biðja um netföng starfsmanna svo hægt verði að senda upplýsingar á alla, ekki bara forstöðumenn stöðvanna.

Fleira ekki rætt og fundi slitið 11:30.  

